
Azərbaycan Respublikasının Belarus Respubli-
kasında Fövqəladə və səlahiyyətli səfiri Məhərrəm 
Əliyev və Suraxanı Rayon İcra Hakimiyyətinin baş-
çısı Adil Əliyev Milli Məclisin deputatı Sahib Alı-
yevə atası 

EYVAZ ALIYEVİN 

vəfatından kədərləndiklərini bildirir və dərin 
hüznlə başsağlığı verirlər. 

ALLAH RƏHMƏT ELƏSİN

AFFA İcraiyyə Komitəsinin iclası

Dünən SOCAR-ın inzibati binasında AFFA İcraiy-
yə Komitəsinin növbəti iclası keçirilib. AFFA prezidenti 
Rövşən Nəcəf iclasın gündəliyi barədə məlumat verib.

UEFA-nın “HatTrick investment” proqramı barədə qu-
rumun baş katibi Cahangir Fərəcullayev məlumat verib. 
Layihə çərçivəsində nəzərdə tutulan bir sıra infrastruktur 
məsələlərinin icrası müzakirə edilib. 

Sonra Əvəzedicilər Liqasında ötən mövsümün gedişi, 
komandaların vəziyyəti, statistik göstəriciləri barədə məlu-
mat verilib. Məsələ ilə bağlı Klublar Komitəsinin rəyi din-
lənilib. 

Azərbaycan Futzal Federasiyasının təqdimatına əsasən, 
Yevgeni Kukseviçin yığmanın baş məşqçisi, Aleksey Kud-
layın isə fiziki hazırlıq üzrə məşqçisi vəzifəsinə təyinatı 
təsdiqlənib. İclasda qadın futbolunun perspektivləri bağlı 
məsələlər də diqqət mərkəzində olub. 

“Qarabağ” klubu  
Xankəndidə 

Ağdam komandasının futbolçu və məşqçi heyətinin 
Xankəndinə gəlişi şəhər sakinlərinin marağına səbəb 
olub. Sakinlər futbolçularla tanış olaraq həvəslə onlarla 
xatirə şəkilləri çəkdiriblər. 

Ardınca kollektiv Qarabağ Univetsitetində yaradılmış 
şəraitlə yaxından tanış olub. Görüş zamanı çıxış edən Qa-
rabağ Universtetinin rektoru Şahin Bayramov “Qarabağ” 
klubunu Xankəndi şəhərində görməkdən məmnun olduğu-
nu, belə səfərlərin tez-tez baş tutmasını arzuladığını bildirib. 

Tələbələrlə görüşdən şad olduğunu dilə gətirən “Köh-
lən atlar”ın baş məşqçisi Qurban Qurbanov qonaqpərvərliyə 
görə universtetinin rəhbərliyinə minnətdarlığını çatdırıb. 
Daha sonra “Qarabağ”ın futbolçuları, məşqçi heyəti və rəs-
miləri konsert proqramında iştirak ediblər.

Qeyd edək ki, “Qarabağ” klubunun üzvləri bundan əv-
vəl Şuşa şəhər stadionunda şəhər sakinləri və Şuşa 1 saylı 
tam orta məktəbin şagirdləri ilə görüşüblər.

Modriç “Milan”a üz tutur

ABŞ-ın evsahibliyi etdiyi klublararası dünya çempi-
onatından sonra İspaniyanın “Real Madrid” klubundan 
ayrılacaq xorvatiyalı məşhur futbolçu Luka Modriç İta-
liyanın “Milan” komandasına keçəcək. Bu barədə tanın-
mış insayder Fabritsio Romano məlumat yayıb.

Onun sözlərinə görə, 39 yaşlı futbolçu mundialdan son-
ra uşaqlıqdan azarkeşi olduğu “rossonerilər”lə 2026-cı ilin 
yayına qədər müqavilə imzalayacaq.

Qeyd edək ki, 2012-ci ildən “Real Madrid”də çıxış edən 
futbolçu bu müddət ərzində 590 matçda 43 qol və 95 məh-
suldar ötürmə ilə yadda qalıb.

M.HACIXANLI  
XQ 

Yağmursuz və dumanlı...
Ekologiya və Təbii Sərvətlər Nazirli-

yi Milli Hidrometeorologiya Xidmətinin 
verdiyi məlumata əsasən, iyunun 26-da 
Bakıda və Abşeron yarımadasında hava 
əsasən yağmursuz keçəcək. Mülayim 
cənub küləyi əsəcək. Gecə 19-22°, gün-
düz 28-33° isti olacaq. Atmosfer təzyiqi 
761 mm civə sütunundan 758 mm civə 
sütununa enəcək, nisbi rütubət gecə  
70-75, gündüz 50-55 faiz olacaq. Abşeron 
çimərliklərində 

dəniz suyunun temperaturu: Şimal çimərlik-
lərində: (Sumqayıt, Novxanı, Pirşağı, Nardaran, 
Bilgəh, Zaqulba) 22-23° isti, Cənub çimərliklərin-
də: (Türkan, Hövsan, Sahil, Şıx) 23-24° isti ola-
caq. Azərbaycanın rayonlarında əsasən yağmur-
suz keçəcək. Gecə və səhər bəzi dağlıq ərazilərdə 
duman olacaq. Şərq küləyi əsəcək, bəzi yerlərdə 
arabir güclənəcək. Havanın temperaturu gecə  
16-21°, gündüz 31-36°, dağlarda gecə 7-12°, gündüz  
18-23° isti olacaq.

Q.QASIMOV 
XQ

İDMAN

Cıdır düzü – heyrət 
və qeyrət səhnəsi

Şuşada qıy vuran qartallarla söhbət
Cıdır düzündəyəm, ilk dəfə görənlərin heyrətlə izlədikləri sıldırım qayaların başında da-

yanmışam. Yay fəslinin ilk günlərində günorta çağı həzin soyuqdan üşümək ruhumu təzələ-
yir. Rəsul Rzanın təbirincə desək:

Kirsin sərin mehi gəlir,
sığallanır Cıdır düzü.
Dan yerindən qalxan günəş
xəbər verir,
zəfər dolu bir gündüzü.
Danış-danış Cıdır düzü...

Ancaq tarixlər şahidi, ərlər-ərənlər oylağı, türk 
oğlu türk igidlərinin at çapıb qurşaq tutduğu, qırmı-

zı koftalı, yaşıl tumanlı, abırlı-həyalı qız-gəlinlərin 
onları oğrun-oğrun süzüb sevdalandıqları bu sehrli 
məkan doğmalarına qovuşmağın sərməstliyindən 
susub, danışmır. 

Əvəzində dərin dərələrdən dolana-dolana pər-
vazlanmaqda olan bir cüt qartal “qıy” çəkərək duy-
ğularıma qarşılıq verir, səssiz həmsöhbətimə çevri-
lir. Zirvələrin sahibi, masmavi səmanın hökmdarı 
olan bu qartallar o qədər qayğısız, o qədər firavan 
və xoşbəxt uçurlar ki... Qorxmadan, ürkmədən, ba-
şımın üstünə qədər yaxın gələrək, havada süzülüşlə-
rinin səsini eşidə biləcəyim qədər... 

Sanki illər boyu gördüklərini danışmaq, dərdləş-
mək istəyirlər. Sanki bir vaxtlar bu yamyaşıl çəmən-
liyin mənfur düşmənin sərxoş rəqslərindən inlədi-
yinə, Xarı bülbülün qəhrindən saralıb-solduğuna 
necə qəzəbləndiklərini xatırladırlar. 

Elə bil yenilməz Sərkərdənin rəhbərliyi ilə ba-
şında dayandığım sıldırımlar yuxarı dırmaşaraq ya-
lın əllə həmin kafirlərə qan udduran, soysuz-köksüz 
yağıları torpağımıza göz dikdiklərinə peşiman edən, 
gəldikləri yerə qədər qovan cəngavər oğullarımızın 
qəhrəmanlıqlarını qürurla yada salırlar. 

Sanki Cıdır düzünün üzlərindən xoşbəxtlik, göz-
lərindən sevinc yağan, dillərindən şəhidlərimizin 
ruhuna dualar ucalan ziyarətçilərinə deyirlər ki, eh-
tiyatla addımlayın, ayaq basdığınız bu torpağın hər 
qarışı qanla yoğrularaq müqəddəsləşib. 

Əziz Şuşam, 
gözəl Cıdır düzüm,
tarix sənin
torpağında, daşındadır,
hər yan-yörən,
hər dolayın,
hər cığırın
Azərbaycan – Vətən dadır!

Azərbaycan, Vətən dadan torpağına, daşına, do-
layına, cığırına qurban, Cıdır düzü. Səni daha heç 
vaxt tək qoymayacağıq!

Mahir RƏSULOĞLU,  
XQ-nin Qarabağ müxbiri,

Şuşa

HAVA

Şəhid ailələri Zəfər ünvanlarında

Silahlı Qüvvələr Günü münasibətilə bir qrup şəhid ailəsinin üzvləri şanlı Ordumuz 
tərəfindən işğaldan azad edilmiş ərazilərə səfər edib, burada keçirilən görüşlərin qonağı 
olublar. Zəngilan rayonuna və Cəbrayıl şəhərinə səfər edən fəxri qonaqlar, əvvəlcə işğal-
dan azad olunmuş torpaqlara ilk köçün ünvanı - Ağalı kəndinə gəliblər.

Zəngilan şəhər məscidini ziyarət edən qonaq-
lar sonra şəhərdə aparılan bərpa-quruculuq işləri, 
həmçinin bir neçə tədbirə ev sahibliyi etmiş Zən-
gilan Konqres Mərkəzi ilə də tanış olublar.

Sonda “Ağalı” hotelində sakinlər və şəhid 
ailəllərinin üzvləri üçün Şəmistan Əlizamanlının 
ifasında vətənpərvərlik ruhunda musiqi nömrələ-

ri, bədii kompozisiyalar təqdim edilib.
“Zəfər” Şəhid Ailələrinə Dəstək İctimai Bir-

liyinin və Cəbrayıl, Qubadlı və Zəngilan rayon-
larında Bərpa, Tikinti və İdarəetmə Xidmətinin 
təşkilatçılığı ilə baş tutan səfər, ertəsi gün Cəb-
rayıl şəhərinə tanışlıq turundan sonra başa çatıb.

XQ 

Cavad Heyət və türk kimliyi mövzusu

AMEA-nın Məhəmməd Füzuli adına Əlyazmalar İnstitutunda “Cavad Heyət və 
türk kimliyinin elmi zəfəri” mövzusunda elmi sessiya keçirilib. 

Elmi sessiyanı açan AMEA-nın prezidenti 
akademik İsa Həbibbəyli çıxışında Cavad Heyə-
tin türkologiya, tibb elmi və digər sahələrdə əvəz- 
edilməz xidmətləri olduğunu diqqətə çatdırıb. 
Bildirib ki, “Varlıq” dərgisi Cavad Heyətə hu-
manitar sahənin görkəmli mütəxəssisi kimi nü-
fuz qazandırıb. 

AMEA-nın Məhəmməd Füzuli adına Əl-
yazmalar İnstitutunun direktoru akademik Tey-
mur Kərimli çıxışında Cavad Heyətin çoxşaxəli 
fəaliyyətindən, onun ədəbiyyatşünaslıq, ədəbi 
tənqid, publisistika və fəlsəfə tarixinin ən müxtə-
lif məsələlərinə dair tədqiqatlarından söz açıb. 

Elmi seminarda “Xatirələrimdəki Cavad 
Heyət”, “Doktor Cavad Heyət: alovlu vətənpər-
vər və əsl ziyalı olmağın parlaq nümunəsi”, 
“Varlıq” dərgisinin ilk sayı və Əncüməne-Azər-
baycanın nümunələri”, “Elmi işçilərin hamisi”, 
“Tanımadığım və yaxından tanıdığım Cavad 
Heyət” adlı məruzələr dinlənilib.

Tədbirin qonaqları – Robert Bağır Heyət, ya-
zıçısı, tərcüməçi və publisist, Almaniya Yazar-
lar Birliyinin üzvü Orhan Aras və Nadir Heyət 
çıxışlarında Cavad Heyətlə bağlı xatirələrini bö-
lüşüblər.

XQ

Təbiət abidələrimiz

Aygun

